
Эрхэм хүндэт хатагтай ноёд оо,  
Хатагтай Самина Хасан, ОУХБ-ын БНХАУ болон Монгол улсыг хариуцсан Товчооны, хөтөлбөрийн шинжээч, 
Хатагтай Селине Пьерон Биста, ОУХБ-ын Банког дахь Ази номхон далайн бүсийн Товчооны Ажилгүйдлийн хамгаалалтын ахлах зөвлөх 
Та бүхний энэ өглөөний амар амгаланг айлтгая
Монгол Улс 1992 онд баталсан шинэ Үндсэн хуулиндаа хүний эрх, эрх чөлөөг дээдлэн эх орондоо хүмүүнлиг иргэний нийгэм цогцлуулан хөгжүүлэхийг эрхэм зорилгоо болгон заралсан билээ. Үүний нэгээхэн хэсэг нь  иргэн хүн эрүүл мэндээ хамгаалуулах, эрүүл мэндийн тусламж, үйлчилгээ авах, иргэдийн хөдөлмөрлөх болон түүнтэй холбогдсон нийгмийн хамгааллын эрхийн баталгааг хангах явдал юм. Төрөөс иргэдийнхээ энэхүү эрхийг хангах үүднээс  хөдөлмөр эрхлэлт нийгмийн хамгааллын салбарын үндэс суурийг тавьж цаашид эдийн засгийн шинэ харилцаанд нийцүүлэн хөгжүүлэхийг зорьж байна
Хэдийгээр төсвийн санхүүжилт бэрхшээлтэй байгаа ч хүн амын нийгмийн хамгааллыг баталгаажуулах тал дээр хүрсэн өмнөх  ололт амжилтын түвшинг хадгалахын сацуу нийгмийн хамгааллын баталгаагаар хангагдаж чадахгүй байгаа хүн амыг хамруулах замаар хүрээг өргөжүүлэх, тэтгэвэр тэтгэмж, үйлчилгээг тоон болон чанарын хувьд сайжруулах, боломжит түвшинд хүртэл нэмэгдүүлэх нь чухал юм.    
Олон улсын хөдөлмөрийн байгууллагаар ахлуулсан НҮБ-ын Нийгмийн хамгааллын ажлын хэсэг болон Хүн амын хөгжил, нийгмийн хамгааллын яам, Хөдөлмөрийн яам хамтран нийгмийн хамгааллын хүрээ болон  нийгмийн хамгаалал болон хөдөлмөр эрхлэлтийг дэмжих арга хэмжээний талаарх Үнэлнээнд суурилсан үндэсний хэлэлцүүлэгт суурилсан зөвлөмжийг хэлэлцэж зөвшилцөх техникийн уулзалт уулзалт семинарыг зохион байгуулж байна.  
Нийгмийн хамгаалалтын өнөөгийн байдлын  үнэлгээнд суурилсан хэлэлцүүлэг зохион байгуулах замаар тодорхойлох арга хэмжээг ОУХБ болон Японы Засгийн газрын хамтарсан хөтөлбөрийн хүрээнд  2010 оноос эхлэн ASEAN орнуудад хэрэгжүүлж эхэлсэн бөгөөд  одоогоор Тайланд, Индонез, Вьетнам  үнэлгээгээ дуусгаж  Камбож, Лаост хэрэгжилтийн шатандаа явж байна.   Зүүн өмнөд азийн эдгээр улс орнууд өөрсдийн хэлэлцүүлгээс гарсан зөвлөмжүүдийг хэдийнэ ажил хэрэг болгоод эхэлжээ. Тухайлбал, Тайландад хүүхэд бүрт тэтгэлэг олгох, Индонезид нийгмийн хамгааллын нэг цонхны үйлчилгээний хөтөлбөр зэргийг Засгийн газрууд хэрэгжүүлэхээр амлаад байна.  Монгол улс хөгжиж байгаа орнуудын дотроос болон  төв азийн бүс нутгийн түвшинд энэхүү үнэлгээг зохион байгуулж байгаа анхны орон болж байгаагаараа онцлог юм.    
Монгол улсын нийгмийн хамгааллын үнэлгээнд суурилсан үндсэний хэлэлцүүлгийг 2013 оны 7 дугаар сараас эхлүүлсэн бөгөөд ажлын хэсгээс өнгөрсөн 9 дүгээр сард  анхны танилцуулах уулзалтыг зохион байгуулснаас хойш үндэсний болон орон нутгийн түвшинд хийсэн хэлэлцүүлгийн гол  үр дүнг  өнөөдөр бид та бүхэнтэй хуваалцах юм. 
Монгол улсын нийгмийн хамгааллын одоогийн тогтолцоонууд  ОУХБ-ын 2012 оны 202 дугаар зөвлөмжөөр тодорхойлогдсон нийгмийн хамгааллын доод хэм хэмжээний үндсэн дөрвөн баталгааг хангаж чадаж байгаа эсэх, хэрэв тийм бус бол бодлогын болон хэрэгжүүлэлтийн түвшинд баталгааг хэрхэн сайжруулах талаар  зөвлөмжийг  Та бүгдийн оролцоотойгоор тодорхойлох нь энэхүү зөвлөлдөх уулзалтын гол зорилго юм.
Энэхүү үндэсний хэлэлцүүлэгээс гарах зөвлөмж нь эрүүл мэнд, нийгмийн халамж, нийгмийн даатгал, хөдөлмөр эрхлэтийн үйлчилгээний  өнөөгийн тулгамдсан асуудлууд, түүнийг шийдвэрлэх арга замыг зааж өгөх ёстой бөгөөд  нийгмийн хамгаалалын салбарын хөгжлийн ерөнхий чиглэл, ойрын болон дунд хугацаанд хэрэгжүүлэх үйл ажиллагааны үндэслэл болох юм. 
Түүнчлэн, энэхүү уулзалтаар  зөвшилцөж тохиролцсон гол зөвлөмжүүдийг хэрэгжүүлэхэд шаардагдах өртгийн тооцооллыг ОУХБ-ын дэмжлэгтэйгээр хийх нь энэхүү үнэлгээний бас нэг чухал  хэсэг нь байх болно.  Ингэснээр бид дунд болон урт хугацаанд хүн амын нийгмийн хамгаалалын баталгааг хангах, ажилгүйдэл, ядуурлыг бууруулахад хэдий хэр хэмжээний хөрөнгө шаардлагатай болохыг харж чадах бөгөөд цаашдын бодлого, чиглэлдээ ашиглах боломжтой болох юм.
Монгол Улсын хөгжилд дэмжлэг үзүүлж хөгжлийн түнш байгууллагууд, Засгийн газрын яамд агентлагууд, орон нутгийн байгууллагууд,  төрийн бус байгууллагууд, нийгмийн түншүүд, их сургууль, эрдэм шинжилгээний байгууллагууд, хувийн хэвшлийн төлөөлөөс бүрдсэн  өнөөдрийн уулзалт семинарт өөрсдийн мэдлэг чадвар, туршлагаа хуваалцаж  гол зөвлөмжүүдийг хэрэгжүүлэхэд Та бүхнийг үнэтэй  хувь нэмрээ оруулж, хамтран ажиллана гэдэгт найдаж байна.
Зөвлөлдөх семнарын үйл ажиллагаанд амжилт хүсье
Анхаарал тавьсанд баярлалаа      
